
38. Međunarodna konferencija Povjerenika za zaštitu podataka i privatnosti
Marakeš, Maroko 17. – 20. oktobar 2016.

38. Međunarodna konferencija Povjerenika za zaštitu podataka i privatnosti (ICDPPC) održala se u Marakešu od 17. do 20. oktobra 2016. u organizaciji Nacionalne komisije za zaštitu kontrole ličnih podataka (CNDP) Kraljevine Maroka.
Kao što je i praksa proteklih godina, prvi dio Konferencije rezervisan je za Zatvorenu sjednicu na kojoj mogu učestvovati samo akreditovane članice i posmatrači. Zatvorena sjednica počela je pristupom novih članica. Izvršni komitet, u skladu sa kriterijima akreditacije, predložio je Konferenciji da se poželi dobrodošlica u ICDPPC tijelima za zaštitu podataka Armenije, Cape Verde, Malija i Filipina, kao i Regulatornom tijelu za telekomunikacije/ICT Obale Slonovače. Dvanaest država dobilo je status posmatrača, od kojih su neke aplicirale, ali još uvijek nisu ispunile kriterije za punopravno članstvo. 


Zatvorena sjednica obuhvatila je dva panela na teme robotike, vještačke inteligencije i šifrovanja. Članice konferencije imale su priliku da čuju da većina industrijskih i tehničkih stručnjaka nije za uvođenje selektivne osjetljivosti u kriptografske programe, kako bi se omogućio pravilan, ovlašten pristup sprovođenju zakona, jer takva rješenja donose kompleksnost, a kompleksnost umanjuje svačiju sigurnost. Ni regulisana rješenja komercijalno dostupnih proizvoda nemaju predispoziciju za sprječavanje ovih posljedica, uzimajući u obzir da su mnogi od njih visoko motivisani da zaštite svoju komunikaciju od agencija za obavještavanje i sprovođenje zakona, imajući mogućnost da pristupaju i razvijaju vlastiti sistem šifrovanja. 

Konferencija je od Specijalnog izvještača za pravo na privatnost UN-a primila Izvještaj o napretku, izvještaje radnih grupa o digitalnom obrazovanju, o humanitarnim aktivnostima i aktivnostima po pitanju privatnosti, zaštite podataka u telekomunikacijama, kao i o sastanku u vezi sprovođenja saradnje.  
Tokom Otvorene sjednice, koja pored punopravnih članica okuplja i druge predstavnike i tijela koji se bave zaštitom ličnih podataka, glavna tema takođe je bila vještačka inteligencija, robotika i šifrovanje, tehnologija i njen uticaj na privatnost, digitalno obrazovanje, te zaštita privatnosti i ličnih podataka kao pokretač održivog razvoja.
Na Konferenciji su usvojene četiri rezolucije:
· Rezolucija o usvajanju međunarodnog okvira nadležnosti o obrazovanju na polju privatnosti 
· Rezolucija o razvoju novih metričkih propisa o zaštiti podataka
· Rezolucija o braniocima ljudskih prava 

· 
Rezolucija o sprovođenju međunarodne saradnje 
Konferencija je izrazila svoju zahvalnost Holandiji, članici Izvršnog odbora koja se povukla, na njenom šestogodišnjem doprinosu i pozdravila domaćina 39. Međunarodne konferencije za 2017. godinu, Komesarijat za lične podatke Hong Konga. 

Ispred Agencije za zaštitu ličnih podataka u Bosni i Hercegovini, na 38. Međunarodnoj konferenciji prisustvovao je Direktor Agencije i Pomoćnik direktora Sektora za inspekcijski nadzor, prigovore i Glavni registar. 
